
ԲՈՎԱՆԴԱԿՈՒԹՅՈՒՆ

Զեկույցի մասին

01 Ամփոփում

02 Իրավական շրջանակ և մեթոդաբանություն

03 Ընդհանուր պատկերն ըստ ընտրական ցուցակների

04 Վարչական ռեսուրսի հետ կապված ռիսկեր

05 Կապեր և շահերի բախման հնարավոր ռիսկեր

06 Սխալներ և անհամապատասխանություններ պարունակող

հայտարարագրեր

07 Կուսակցությունների հայտարարագրեր

08 Համատեքստ

09 Եզրակացություններ և առաջարկություններ

Աղբյուրներ

ԶԵԿՈՒՅՑԻ ՄԱՍԻՆ

«Ազատ քվե» դիտորդական առաքելությունը ուսումնասիրել է Ստեփանավան

խոշորացված համայնքի ավագանու ընտրություններին մասնակցող չորս

քաղաքական ուժերի թեկնածուների և կուսակցությունների գույքի և եկամուտների

հայտարարագրերը, որոնք հրապարակված են Կենտրոնական ընտրական

հանձնաժողովի (ԿԸՀ) կայքում։

ՀՀ ընտրական օրենսգիրքը նախատեսում է թեկնածուների կողմից հայտարարագիր

ներկայացնելու պահանջ, սակայն, դրա բովանդակությունը որևէ մարմին չի ստուգում,

և սխալ կամ թերի տվյալների համար պատասխանատվություն նախատեսված չէ։

Զեկույցը ցույց է տալիս, թե ընտրողներն ինչ տեղեկություն են ստանում

հայտարարագրերից, որ հայտարարագրերն են պարունակում ակնհայտ սխալներ,

ներքին հակասություններ կամ եկամտին անհամաչափ գումարներ, և որ

հանգամանքներն են արժանի հանրության ուշադրությանը։

01 ԱՄՓՈՓՈՒՄ

Ստեփանավան խոշորացված համայնքի ավագանու ընտրություններին մասնակցում

են չորս կուսակցություններ՝ «Քաղաքացիական պայմանագիր», «Ուժեղ Հայաստան»,

«Հանրապետություն» և «Գործարար»։ 2026 թվականի հոկտեմբերի 21-ի դրությամբ

գրանցված է 156 թեկնածու։ Առաքելությունը ուսումնասիրել է 155 թեկնածուի և 4

կուսակցության հայտարարագիր՝ ընդհանուր 487 էջ, և համադրել դրանք ընտրական

ցուցակների, Կոռուպցիայի կանխարգելման հանձնաժողովի (ԿԿՀ) ռեգիստրի և

մամուլի հրապարակումների հետ։

156 գրանցված թեկնածու չորս
ցուցակով

44 թեկնածու՝ հանրային
հատվածից, բոլորը
«Քաղաքացիական
պայմանագիր»-ի և
«Գործարար»-ի ցուցակներում

42 թեկնածու՝ զրոյական եկամտով,
որոնցից 32-ը՝ նաև առանց
դրամական միջոցների

14 ամբողջովին դատարկ
հայտարարագիր

13 թեկնածու՝ 10 մլն դրամից ավելի
միջոցներով միայն դրամով, ևս
17-ը՝ արտարժույթով

1 հայտարարագիր ԿԸՀ կայքում չի
բացվում

Հանրային հատվածի զգալի ներկայություն երկու ցուցակում

«Քաղաքացիական պայմանագիր»-ի 50 թեկնածուներից 29-ը (58%), իսկ

«Գործարար»-ի 35 թեկնածուներից՝ 15-ը (43%), աշխատում են համայնքային կամ

պետական կառույցներում։ Նրանց թվում են միավորվող երեք համայնքների

ղեկավար կազմերի ներկայացուցիչներ, 13 հիմնարկի ղեկավարներ (այդ թվում՝ 5

դպրոցի տնօրեն), ինչպես նաև ՀԷՑ-ի Ստեփանավանի ցանցի ղեկավարությունը։

Թեկնածու առաջադրվելն ինքնին օրենքով արգելված չէ, սակայն, նման կազմը

մեծացնում է քարոզչության ընթացքում ծառայողական դիրքի կամ վարչական

ռեսուրսի հնարավոր օգտագործման ռիսկը, հատկապես, այն դեպքերում, երբ

թեկնածուները շարունակում են պաշտոնավարել։

1

Կուսակցական պատկանելության անհամապատասխանություն

«Գործարար»-ի ընտրական ցուցակում ընդգրկված են «Քաղաքացիական

պայմանագիր» կուսակցության 5 անդամ։ Ցուցակը գլխավորող գործող

համայնքապետը ընտրական ցուցակում նշված է որպես անկուսակցական,

մինչդեռ, Կոռուպցիայի կանխարգելման հանձնաժողովին ներկայացված 2025

թվականի հայտարարագրում նշված է որպես «Քաղաքացիական պայմանագիր»

կուսակցության անդամ։ Բացի այդ, 2026 թվականի հունիսին նա ղեկավարել է

նույն կուսակցության տեղական նախընտրական շտաբը։ Այս հանգամանքները

2



5

վկայում են նրա կուսակցական կարգավիճակի և քաղաքական գործունեության

վերաբերյալ հրապարակված տվյալների միջև անհամապատասխանության

մասին, որը պարզաբանման կարիք ունի։

Եկամտին անհամաչափ դրամական միջոցներ

13 թեկնածու հայտարարագրել է ավելի քան 10  մլն  դրամի միջոցներ՝

բացառապես դրամով, ևս 17 թեկնածու հայտարարագրել է նաև արտարժույթով

միջոցներ։ Ամենամեծ միջոցները հայտարարագրել են համայնքային

պաշտոնյաներ, ինչպես նաև թեկնածուներ, որոնց հայտարարագրված տարեկան

եկամուտը մի քանի անգամ պակաս է միջոցների ընդհանուր արժեքից, կամ

եկամուտ ընդհանրապես նշված չէ։ Հայտարարագրերի գրեթե ոչ մեկում

հստակեցված չէ՝ միջոցները պահվում են կանխիկ, թե բանկային հաշիվներում,

ինչը սահմանափակում է դրանց վերաբերյալ տեղեկատվության

թափանցիկությունը։

3

Զրոյական և անհավանական հայտարարագրեր

14 թեկնածու ներկայացրել է ամբողջովին դատարկ հայտարարագիր, իսկ

ընդհանուր առմամբ 42 թեկնածու նշել է զրոյական եկամուտ։

«Հանրապետություն» կուսակցության Ստեփանավանի ցուցակի 20

թեկնածուների հայտարարագրած ընդհանուր տարեկան եկամուտը կազմում է

408,500  դրամ, մինչդեռ ցուցակի երկու առաջատարները միասին

հայտարարագրել են 42  մլն  դրամ և 50,000  ԱՄՆ  դոլարի միջոցներ։ Մի շարք

աշխատող թեկնածուներ, այդ թվում՝ դպրոցի տնօրեն, հայտարարագրել են

տարեկան ընդամենը 3,500–237,000  դրամ եկամուտ։ Այս տվյալները հարցեր են

առաջացնում թեկնածուների հայտարարագրած եկամուտների և ֆինանսական

միջոցների հարաբերակցության վերաբերյալ և ընդգծում հայտարարագրված

տեղեկությունների ամբողջականության ու ճշտության ստուգման

անհրաժեշտությունը։

4

Վճարումներ քաղաքական կառույցներից և «ֆինանսական օգնություն»

«Ուժեղ Հայաստան»-ի թեկնածուներից մեկը հայտարարագրել է աշխատավարձի

եկամուտ «Մեր ձևով» կառույցից և կուսակցությունից, իսկ մի քանի թեկնածու՝

ֆիզիկական անձանցից ստացված «ֆինանսական օգնություն»։

Հակակոռուպցիոն կոմիտեի պնդմամբ՝ այլ համայնքներում «Մեր ձևով»-ի միջոցով

աշխատավարձերի անվան տակ կատարված վճարումները ներառված են եղել

ընտրակաշառքի ենթադրյալ սխեմայում։ Կուսակցությունը հերքում է այդ

մեղադրանքները։ Նշված հանգամանքները, ինքնին, չեն ապացուցում տվյալ

թեկնածուների մասնակցությունը ենթադրյալ սխեմային, սակայն, ընդգծում են

հայտարարագրված եկամուտների աղբյուրների և բնույթի հստակեցման

կարևորությունը։

5

Կուսակցությունների հայտարարագրերի ցածր թափանցիկություն

«Քաղաքացիական պայմանագիր»-ը և «Ուժեղ Հայաստան»-ը հայտարարագրել

են, համապատասխանաբար, շուրջ 1.53  մլրդ և 1.45  մլրդ դրամի

նվիրատվություններ, սակայն, հայտարարագրերում նվիրատուների անունները

նշված չեն։ Մինչդեռ, 35 թեկնածու առաջադրած «Գործարար»-ը ներկայացրել է

զրոյական ցուցանիշներով հայտարարագիր՝ չհայտարարագրելով եկամուտներ

կամ այլ ֆինանսական մուտքեր։

6

Համակարգային խնդիրներ

155  հայտարարագրերից միայն մեկն է լրացված էլեկտրոնային եղանակով.

մնացածը ներկայացված են ձեռագիր լրացված և սկանավորված փաստաթղթերի

տեսքով, որոնց մի մասն էլ դժվար ընթեռնելի է։ Հայտարարագրերում

ներկայացված տվյալների համապարփակ ստուգում չի իրականացվում։ ԿԿՀ-ի

տվյալների հետ համադրումը ցույց է տալիս, որ նույն անձի վերաբերյալ տարբեր

հայտարարագրերում ներկայացված տեղեկությունները կարող են էապես

տարբերվել։

7

02 ԻՐԱՎԱԿԱՆ ՇՐՋԱՆԱԿ ԵՎ ՄԵԹՈԴԱԲԱՆՈՒԹՅՈՒՆ

2.1 Ինչ է պահանջում օրենքը

ՀՀ ընտրական օրենսգրքի 8-րդ հոդվածի 5-րդ մասի համաձայն՝ թեկնածուները,

ինչպես նաև ընտրական ցուցակ առաջադրած կուսակցությունները, գույքի և

եկամուտների հայտարարագրերը ներկայացնում են գրանցման համար սահմանված

ժամկետի ավարտից հետո՝ 10 օրվա ընթացքում։ Թեկնածուների հայտարարագրի ձևը

սահմանված է Կենտրոնական ընտրական հանձնաժողովի (ԿԸՀ) 2025 թվականի

մարտի 27-ի N 31-Ն որոշմամբ, իսկ կուսակցությունների հայտարարագրի ձևը՝ ԿԸՀ-ի

2021 թվականի օգոստոսի 26-ի N 209-Ն որոշմամբ։ Հայտարարագրերը ներառում են

տեղեկություններ հայտարարատուի անշարժ և շարժական գույքի, բաժնեմասերի,

դրամական միջոցների և նախորդ տարվա եկամուտների վերաբերյալ։

Գործող կարգավորումները նախատեսում են հայտարարագրերի ներկայացման և

հրապարակման պարտականություն, սակայն թեկնածուների հայտարարագրերի

բովանդակության համապարփակ ստուգման հստակ մեխանիզմ նախատեսված չէ։

Հայտարարագրված տվյալների հավաստիության ստուգման և դրանցում առկա

սխալների կամ անհամապատասխանությունների համար պատասխանատվության

հարցերը պահանջում են առանձին իրավական գնահատում՝ հաշվի առնելով տվյալ

անձի կարգավիճակը և կիրառելի օրենսդրությունը։

Ընտրական օրենսգրքի 8-րդ հոդվածի 6-րդ մասը նախատեսում է

հայտարարագրերում ներառված տեղեկությունների հրապարակում ԿԸՀ-ի

համացանցային կայքում՝ բաց տվյալների ձևաչափով։ Այդուհանդերձ,

ուսումնասիրության ընթացքում ԿԸՀ պաշտոնական կայքում հասանելի

հայտարարագրերը հիմնականում հրապարակված էին սկանավորված PDF ֆայլերով,

ինչը դժվարացնում է տվյալների մեքենայական մշակումը, համադրումը և հանրային

վերահսկողությունը։

Միաժամանակ, ԿԿՀ-ի հայտարարագրման համակարգը հնարավորություն է տալիս

ուսումնասիրել օրենքով սահմանված կարգով հայտարարագիր ներկայացնող

պաշտոնատար անձանց տվյալները։ Այդ տվյալների համադրումը ԿԸՀ-ում

հրապարակված հայտարարագրերի հետ կարող է բացահայտել

անհամապատասխանություններ, մասնավորապես, համայնքային պաշտոններ

զբաղեցնող թեկնածուների գույքի, եկամուտների և դրամական միջոցների

վերաբերյալ։ Մյուս թեկնածուների տվյալների ստուգման հնարավորությունները,

սակայն, սահմանափակվում են նրանց նկատմամբ կիրառելի հայտարարագրման և

վերահսկողության կարգավորումներով, ինչպես նաև պաշտոնական տվյալների

հասանելիությամբ։

2.2 Ուսումնասիրության ծավալը

Ուսումնասիրվել են ԿԸՀ-ի կայքում հրապարակված բոլոր հասանելի

հայտարարագրերը (ներբեռնված 18–19.10.2026) և ընտրական ցուցակների

տվյալները (անուն, տարիք, կուսակցական պատկանելություն, աշխատավայր)։

Թեկնածուների կարգավիճակը վերջին անգամ ստուգվել է 21.10.2026-ին։

Կուսակցություն Գրանցված ԻնքնաբացարկՀայտարարագիր
Ներկայացման
ամսաթվեր

«Քաղաքացիական
պայմանագիր»

50 — 49 24.09–05.10.2026

«Ուժեղ Հայաստան» 51 4 51 05.10–07.10.2026

«Հանրապետություն» 20 — 20 03.10.2026

«Գործարար» 35 — 35 29.09–01.10.2026

Ընդամենը 156 4 155

«Ուժեղ Հայաստան»-ի ցուցակից ինքնաբացարկ են ներկայացրել #5, #17, #34 (07.10.2026) և #46
(03.10.2026) թեկնածուները։ «Քաղաքացիական պայմանագիր»-ի #26 թեկնածուի հայտարարագրի

հղումը ԿԸՀ կայքում չի բացվում («403 Forbidden», ստուգված 21.10.2026)։ Մամուլում նշված հինգերորդ
ուժը՝ «Հայրենիք» կուսակցությունը, դուրս է եկել պայքարից։

2.3 Ընթերցում և ստուգում

ԿԸՀ-ի պաշտոնական կայքում հրապարակված հայտարարագրերի PDF ֆայլերի

տեքստային շերտը տվյալների մեքենայական մշակման համար պիտանի չէ, իսկ

հայտարարագրերի մեծ մասը լրացված է ձեռագիր։ Հետևաբար, հայտարարագրերի

բոլոր էջերը ուսումնասիրվել են տեսողական եղանակով, տվյալները մուտքագրվել են

միասնական աղյուսակ, իսկ զեկույցում ներկայացվող թվային տվյալները կրկնակի

համադրվել են սկզբնաղբյուր փաստաթղթերի հետ։ Այն դեպքերում, երբ ձեռագիր

գրառումը հնարավոր չի եղել միանշանակ ընթերցել, այդ հանգամանքը նշվել է՝

համապատասխան տվյալը որպես հաստատված չներկայացնելու համար։

Հայտարարագրերի տվյալները համադրվել են Կոռուպցիայի կանխարգելման

հանձնաժողովի (ԿԿՀ) հայտարարագրերի ռեգիստրի, ԿԸՀ-ի կողմից հրապարակված

ընտրական ցուցակների և բաց աղբյուրների, այդ թվում՝ «Հետք», «Ազատություն»,

«Արմենպրես», «Panorama» և «Առավոտ» լրատվամիջոցների հրապարակումների

հետ։ Մամուլում հրապարակված տեղեկությունները զեկույցում ներկայացվել են որպես

լրատվամիջոցներից ստացված տվյալներ՝ դրանք չնույնացնելով պաշտոնական

փաստաթղթերով հաստատված հանգամանքների հետ։

Նույնանուն անձանց ինքնությունը չի նույնացվել միայն անվան և ազգանվան

համընկնման հիմքով։ Նրանց միջև կապը դիտարկվել է հաստատված միայն այն

դեպքում, երբ այն հիմնավորվել է համապատասխան փաստաթղթով կամ

նույնականացման համար բավարար այլ տվյալներով, այդ թվում՝ հասցեի

համընկնմամբ։ Այն դեպքերում, երբ առկա տվյալները բավարար չեն եղել անձի

ինքնությունը կամ անձանց միջև կապը հաստատելու համար, այդպիսի կապ չի

ենթադրվել։

2.4 Արժույթ

Գումարները ներկայացված են այն արժույթով, որով հայտարարագրված են (ՀՀ դրամ,

ԱՄՆ դոլար, եվրո, ռուսական ռուբլի)՝ առանց փոխարկման։ Դրամական միջոցների և

եկամտի համեմատությունները կատարված են միայն դրամային մասով, իսկ

արտարժույթը նշված է առանձին։ Արտարժույթով միջոցներ է հայտարարագրել 17

թեկնածու. ընդհանուր՝ 216,400 ԱՄՆ դոլար, 62,150 եվրո և 645,000 ռուբլի։

03 ԸՆԴՀԱՆՈՒՐ ՊԱՏԿԵՐՆ ԸՍՏ ԸՆՏՐԱԿԱՆ ՑՈՒՑԱԿՆԵՐԻ

Չորս կուսակցությունների ընտրական ցուցակները զգալիորեն տարբերվում են

թեկնածուների մասնագիտական և սոցիալական բնութագրերով։ «Քաղաքացիական

պայմանագիր»-ի ցուցակում գերակշռում են հանրային հատվածում աշխատող

թեկնածուները, «Ուժեղ Հայաստան»-ի թեկնածուների մեծ մասը ընտրական

ցուցակում նշված է որպես չաշխատող, «Հանրապետություն»-ի ցուցակում առկա են

կուսակցության առաջնորդի ընտանիքի անդամներ և նրա հետ առնչվող բիզնեսում

աշխատող անձինք, իսկ «Գործարար»-ի ցուցակը գլխավորում են Ստեփանավանի

գործող համայնքապետը և նրա տեղակալը։

Ցուցանիշ
«Քաղաքացիական
պայմանագիր»

«Ուժեղ
Հայաստան» «Հանրապետություն»«Գործարար»

Գրանցված
թեկնածուներ

50 51 20 35

Կանայք 18 16 6 12

Տարիքի մեդիան 44 45 33.5 45

Մինչև 30 տարեկան 0 5 5 6

Առաջադրող
կուսակցության անդամ
չեն

15 12 0 9, այդ թվում
«Քաղաքացիակա
պայմանագիր»-

ի 5 անդամ

Ընտրական ցուցակում՝
«չի աշխատում»

0 44 13 10

Հանրային հատված 29 0 0 15

Ամբողջովին դատարկ
հայտարարագիր

0 6 5 3

Զրոյական եկամուտ 4 14 14 10

Զրոյական դրամական
միջոցներ

15 12 18 14

Միջոցներ՝ 10 մլն դրամ և
ավելի (միայն դրամով)

5 0 2 6

Արտարժույթով
միջոցներ ունեցողներ

9 2 2 4

Եկամուտների
հանրագումար

197.9 մլն դրամ 92.6 մլն դրամ
+ 12,000 եվրո

+
100,000 ռուբլի

0.4 մլն դրամ 97.1 մլն դրամ



11

Ցուցանիշ
«Քաղաքացիական
պայմանագիր»

«Ուժեղ
Հայաստան» «Հանրապետություն»«Գործարար»

Դրամական միջոցների
հանրագումար

165.3 մլն դրամ
+

144,000 դոլար
+ 39,600 եվրո

16.5 մլն դրամ
+ 500 դոլար

+ 20,150 եվրո
+

115,000 ռուբլի

42.0 մլն դրամ
+ 50,000 դոլար

142.4 մլն դրամ
+ 21,900 դոլար

+ 2,400 եվրո
+

530,000 ռուբլի

Ցուցանիշները հաշվարկված են գրանցված թեկնածուների համար։ «Հանրային հատված»՝ համայնքի

ղեկավար կազմ և աշխատակազմ, պետական և համայնքային հիմնարկների ղեկավարներ և
աշխատակիցներ, պետական ծառայողներ (ըստ ընտրական ցուցակում նշված աշխատավայրի)։
«Քաղաքացիական պայմանագիր»-ի տվյալները՝ 49 հայտարարագրով։

3.1 Միջոցները կենտրոնացած են փոքր խմբի մոտ

«Գործարար»-ի թեկնածուների հայտարարագրած դրամական միջոցները՝ դրամով,

կազմում են ընդհանուր 142.4  մլն  դրամ՝ գերազանցելով նրանց տարեկան

եկամուտների հանրագումարը՝ 97.1 մլն դրամ։ «Հանրապետություն»-ի թեկնածուները

հայտարարագրել են 42  մլն  դրամ և 50,000  ԱՄՆ  դոլար դրամական միջոցներ՝

0.4  մլն  դրամ տարեկան եկամուտների դիմաց։ «Քաղաքացիական պայմանագիր»-ի

թեկնածուների դրամով միջոցների հանրագումարը 165.3 մլն դրամ է՝ 197.9 մլն դրամ

տարեկան եկամուտների դիմաց, բացի այդ՝ հայտարարագրված են

144,000 ԱՄՆ դոլար և 39,600 եվրո։

Ուսումնասիրության համաձայն՝ բոլոր չորս ցուցակներում դրամական միջոցների

զգալի մասը կենտրոնացած է թեկնածուների համեմատաբար փոքր խմբի՝ մոտ 10–14

անձի մոտ։ Այդ խմբում մեծամասնություն են կազմում համայնքային պաշտոններ

զբաղեցնող թեկնածուները։ Դրամական միջոցների և տարեկան եկամուտների

համադրությունը նկարագրում է հայտարարագրված ֆինանսական պատկերը,

սակայն ինքնին չի հաստատում միջոցների ծագման անօրինականություն կամ այլ

իրավախախտում։

3.2 Զրոյական եկամուտ՝ գույքի և դրամական միջոցների
առկայության պայմաններում

Զրոյական եկամուտ հայտարարագրած 42 թեկնածուներից մի քանիսը միաժամանակ

հայտարարագրել են բարձրարժեք տրանսպորտային միջոցներ (Infiniti QX80, Tesla,

BMW X6M, Mercedes ML), առևտրային նշանակության շինություններ կամ զգալի

դրամական միջոցներ։ Այս համադրությունը ուշադրության արժանի է, քանի որ

հրապարակված հայտարարագրերից միշտ չէ, որ հնարավոր է պարզել՝ ինչ

աղբյուրների հաշվին է ձևավորվել տվյալ գույքը կամ դրամական միջոցների պաշարը։

Միաժամանակ, զրոյական եկամուտ հայտարարագրելը և գույք կամ դրամական

միջոցներ ունենալը ինքնին հակասություն կամ իրավախախտման ապացույց չեն․

դրանք կարող են ձևավորվել նաև նախորդ տարիներին ստացված եկամուտների,

գույքի օտարման, ժառանգության, նվիրատվության կամ այլ օրինական աղբյուրների

հաշվին։ Ուսումնասիրված հայտարարագրի ձևը գույքի ձեռքբերման

ֆինանսավորման աղբյուրի վերաբերյալ առանձին տեղեկություն չի պահանջում։

Հետևաբար, ընտրողները հրապարակված տվյալների հիման վրա հաճախ չեն կարող

գնահատել գույքի ձեռքբերման ֆինանսական նախադրյալները։

3.3 Անհավանական ցածր եկամուտներ

Մի շարք աշխատող թեկնածուներ հայտարարագրել են խիստ ցածր տարեկան

եկամուտներ՝ 3,500  դրամ, 37,500  դրամ (սուպերմարկետի երկու աշխատակից) և

237,000  դրամ (դպրոցի տնօրեն)։ Այս գումարները հարցեր են առաջացնում

հայտարարագրերի լրացման ճշտության վերաբերյալ և կարող են վկայել, որ որոշ

թեկնածուներ սխալ են հասկացել եկամուտների հաշվետու ժամանակահատվածը

կամ հայտարարագրերը լրացրել են թերի։

3.4 Ձևական թերություններ

Հայտարարագրերում հաճախ հանդիպում են լրացման ձևական թերություններ՝ սխալ

հաշվետու ժամանակաշրջաններ (օրինակ՝ «01.09.2026–01.09.2026»), անվավեր

ծննդյան ամսաթվեր, արժույթի դաշտի սխալ լրացում («Քաղաքացիական

պայմանագիր»-ի թիվ 20 թեկնածուն նշել է «ԱՄԴ», թեև հայտարարագրված

գումարներն ակնհայտորեն դրամով են), ինչպես նաև գույքի ներառում ոչ

համապատասխան բաժնում (օրինակ՝ բնակարանները՝ «թանկարժեք գույք» բաժնում)

և ոչ ստանդարտ ձևաթղթերի օգտագործում։

Առանձին անհամապատասխանություն է արձանագրվել «Ուժեղ Հայաստան»-ի երկու

թեկնածուի դեպքում․ ընտրական ցուցակում նրանք նշված են որպես չաշխատող,

մինչդեռ հայտարարագրերում առկա են աշխատավարձի վերաբերյալ տվյալներ։

Ուսումնասիրված հայտարարագրերից միայն մեկի՝ «Քաղաքացիական

պայմանագիր»-ի ցուցակի թիվ 41 թեկնածուի հայտարարագիրն է ներկայացված

էլեկտրոնային ձևով։ Ընդ որում՝ օգտագործվել է կուսակցությունների համար

նախատեսված ձևաթուղթը, ոչ թե թեկնածուների համար նախատեսվածը։

04 ՎԱՐՉԱԿԱՆ ՌԵՍՈՒՐՍԻ ՀԵՏ ԿԱՊՎԱԾ ՌԻՍԿԵՐ

«Քաղաքացիական պայմանագիր»-ի 50 թեկնածուներից 29-ը, իսկ «Գործարար»-ի 35

թեկնածուներից 15-ը, ըստ ընտրական ցուցակներում նշված աշխատավայրերի,

աշխատում են համայնքային կամ պետական հատվածում։ Նրանցից 22-ը զբաղեցնում

են համայնքի ղեկավար կազմի պաշտոններ կամ ղեկավարում են հանրային

հիմնարկներ։ Այսպիսով, հանրային հատվածի աշխատողների և ղեկավար

պաշտոններ զբաղեցնողների ներկայացվածությունը կենտրոնացած է երկու

ցուցակներում։ «Գործարար»-ի ցուցակում ընդգրկված են Ստեփանավանի

համայնքապետարանի ղեկավարներ, իսկ «Քաղաքացիական պայմանագիր»-ի

ցուցակում՝ Լոռի Բերդի և Գյուլագարակի համայնքների ղեկավար կազմերի

ներկայացուցիչներ։ «Ուժեղ Հայաստան»-ի և «Հանրապետություն»-ի ցուցակներում,

ըստ կիրառված դասակարգման, հանրային հատվածում աշխատող թեկնածուներ չեն

արձանագրվել։

Կատեգորիա «Քաղաքացիական պայմանագիր» «Գործարար»

Համայնքի ղեկավար
կազմ և
աշխատակազմ

6՝ #1 Լոռի Բերդի համայնքի ղեկավար,
#5 առաջին տեղակալ, #13 տեղակալ,
#29 Գյուլագարակի համայնքի
ղեկավարի տեղակալ, #10 և #31
բնակավայրերի վարչական
ղեկավարներ

3՝ #1 Ստեփանավանի
համայնքի ղեկավար, #5
տեղակալ, #29
աշխատակազմի
խմբակցության փորձագետ

Պետական կամ
համայնքային
հիմնարկի ղեկավար

11՝ 4 դպրոցի (#6, #27, #33, #39),
Գարգառի մանկապարտեզի (#42),
պետական գյուղատնտեսական քոլեջի
(#20), Ուռուտի ԱԱՊԿ-ի (#12),
Վարդաբլուրի ամբուլատորիայի (#18),
մշակույթի պալատի (#9) տնօրեններ,
«Հայանտառ»-ի մասնաճյուղի ղեկավար
(#41), Ստեփանավանի բժշկական
կենտրոնի տնօրենի պաշտոնակատար
(#4)

2՝ #27 թիվ 2 հիմնական
դպրոցի տնօրեն, #28
մանկապատանեկան
մարզադպրոցի և
ժամանցային կենտրոնի
տնօրեն

Հիմնարկի
աշխատակից

10 (դպրոցներ, մանկապարտեզ, քոլեջ,
բժշկական կենտրոն)

9 (6 դպրոցի աշխատակից,
համայնքային կոմունալ
ՀՈԱԿ, ագրարային
համալսարան)

Պետական
ծառայություն

2՝ #14 ՏԿԵՆ վարչության գլխավոր
տնտեսագետ, #50 ՔՏՄ Լոռու
տարածքային ստորաբաժանման պետ
(մինչև 07.04.2025-ը՝ Լոռու
փոխմարզպետ)

1՝ Վիճակագրական
կոմիտե

Գործող ավագանու
անդամ

2 (#19, #49) —

4.1 ՀԷՑ-ի Ստեփանավանի ցանցը

«Քաղաքացիական պայմանագիր»-ի ընտրական ցուցակում ընդգրկված են

«Հայաստանի էլեկտրական ցանցեր» ՓԲԸ-ի Ստեփանավանի ցանցի չորս

աշխատակից՝ ցանցի պետը (#2), պետի տեղակալը (#11), տեղամասի պետը (#44) և

հսկիչը (#46)։

Այս հանգամանքը ուշադրության արժանի է՝ հաշվի առնելով ընկերության շուրջ 2026

թվականին ստեղծված իրավիճակը․ ընկերությունը զրկվել է լիցենզիայից, իսկ

Կառավարությունը հայտարարել է գերակա հանրային շահ ճանաչելու մասին

(Արմենպրես)։

Էլեկտրամատակարարման ոլորտի աշխատակիցներն իրենց աշխատանքային

պարտականությունների կատարման ընթացքում շփվում են բնակիչների հետ։ Նրանց՝

նույն ընտրական ցուցակում ընդգրկված լինելը կարող է առաջացնել շահերի բախման

կամ աշխատանքային դիրքի ընտրական նպատակներով օգտագործման ռիսկեր, այդ

թվում՝ բնակիչների վրա հնարավոր ազդեցության, ճնշման կամ ընտրական

աջակցություն ակնկալելու առումով։

4.2 Դպրոցներ և ընտրատեղամասեր

Երկու ընտրական ցուցակներում էլ ընդգրկված են դպրոցների տնօրեններ և

ուսուցիչներ։ Միաժամանակ, ընտրատեղամասերը հաճախ տեղակայվում են

դպրոցական շենքերում, ինչը կարևոր է դարձնում կրթական հաստատությունների

բնականոն գործունեության և ընտրական գործընթացի չեզոքության ապահովումը։

Հանրային հատվածի մարդկային ռեսուրսի՝ իշխող կուսակցության օգտին հնարավոր

օգտագործման ռիսկերի վերաբերյալ նախադեպեր արձանագրվել են նաև

համապետական ընտրություններում։ Մասնավորապես, «Ականատես» դիտորդական

նախաձեռնությունը ընտրությունների դիտարկման ընթացքում անդրադարձել է

ուսուցիչների, դպրոցների ղեկավարների և համայնքային աշխատողների

մասնակցությամբ հանրային հատվածի մարդկային ռեսուրսի օգտագործման

դեպքերին («Թրանսփարենսի Ինթերնեշնլ» հակակոռուպցիոն կենտրոն, 2026)։

Բացի այդ, Media.am-ի՝ 2021 թվականի ՏԻՄ ընտրություններին վերաբերող

հրապարակման համաձայն՝ «Քաղաքացիական պայմանագիր»-ի թեկնածուների

12.7%-ը որպես աշխատավայր նշել էր դպրոց, մինչդեռ մյուս քաղաքական ուժերի

թեկնածուների շրջանում այդ ցուցանիշը կազմել էր մոտ 7% (Media.am, 03.12.2021)։

4.3 Ինչ է արգելում օրենքը

Պաշտոնատար անձի կամ հանրային հիմնարկի ղեկավարի՝ ընտրական ցուցակում

ընդգրկված լինելն, ինքնին, չի նշանակում, որ խախտվել է օրենքը։ Սակայն, ՀՀ

ընտրական օրենսգրքի 23-րդ հոդվածը սահմանափակում է ծառայողական դիրքի և

վարչական ռեսուրսների օգտագործումը նախընտրական նպատակներով։

https://armenpress.am/hy/article/1257186/amp
https://transparency.am/hy/publication/pdf/431/12749
https://media.am/en/verified/2021/12/03/30923/

Մասնավորապես, արգելվում է պաշտոնեական լիազորություններն իրականացնելիս

քարոզչություն կատարելը կամ պաշտոնեական դիրքը չարաշահելը՝

ընտրություններում առավելություն ստանալու նպատակով, ինչպես նաև

քարոզչության նպատակով օգտագործել ծառայողական պարտականությունների

կատարման համար տրամադրված ֆինանսական, տեղեկատվական, նյութական և

մարդկային ռեսուրսները։

ՀՀ քրեական օրենսգրքի 221-րդ հոդվածով քրեական պատասխանատվություն է

նախատեսված նաև ընտրության ժամանակ բարեգործության արգելքը խախտելու

համար։ Մասնավորապես, ընտրությունների նշանակման որոշումն ուժի մեջ մտնելուց

մինչև արդյունքների ամփոփումն արգելվում է օրենքով նշված անձանց կողմից

ընտրողներին անհատույց կամ արտոնյալ պայմաններով դրամ, սննդամթերք,

ապրանքներ կամ այլ գույք տալը կամ խոստանալը, ծառայություններ մատուցելը կամ

խոստանալը, ինչպես նաև բարեգործության հետ միաժամանակ նախընտրական

քարոզչություն իրականացնելը՝ հոդվածով նախատեսված պայմաններով։

2026 թվականի օգոստոսի 4-ին Հակակոռուպցիոն կոմիտեն ընտրություններին

ընդառաջ հրապարակել է համապատասխան նախազգուշացում՝ հատուկ

անդրադառնալով նաև Ստեփանավանի ընտրություններին և կոչ անելով զերծ մնալ

բարեգործության արգելքը խախտող գործողություններից (Արմենպրես, 04.08.2026)։

4.4 Արդեն արձանագրված դեպքեր

«Ազատ քվե» դիտորդական առաքելությունը 2026 թ. օգոստոսի 21-ից հոկտեմբերի 3-ն

ընկած ժամանակահատվածում Ստեփանավանի համայնքի և վարչական

բնակավայրերի հետ կապված երեք տեղեկատվական էջերում արձանագրել է

վարչական ռեսուրսի հնարավոր օգտագործման ռիսկ պարունակող 11 դեպք։

Դրանցում տարածվել են «Գործարար» և «Քաղաքացիական պայմանագիր»

կուսակցությունների ու դրանց թեկնածուների նախընտրական բնույթի նյութեր՝

պաստառներ, գրառումներ, տեսանյութ և քվեաթերթիկի համարներ։ Դեպքերից յոթը

տեղի է ունեցել մինչև նախընտրական քարոզչության պաշտոնական մեկնարկը՝

սեպտեմբերի 30-ը, իսկ չորսը՝ քարոզչության ընթացքում («Առավոտ», 09.10.2026)։

«Անկախ դիտորդ» դաշինքը դիմել է ԿԸՀ և թիվ 25 ընտրատարածքային ընտրական

հանձնաժողով՝ Լոռու մարզպետարանի պաշտոնական ֆեյսբուքյան էջում

հրապարակված տեսանյութերի առնչությամբ։ Դաշինքի հաղորդմամբ՝

տեսանյութերում Լոռու մարզպետը ներկայացրել է Լոռի Բերդում իրականացված

ծրագրերն ու փոփոխությունները՝ «Քաղաքացիական պայմանագիր» կուսակցության

ցուցակի առաջատարի՝ Լոռի Բերդի գործող համայնքապետի ուղեկցությամբ։

Դաշինքի դիտարկմամբ՝ մարզպետարանի էջում այլ համայնքների վերաբերյալ

հրապարակումները սակավաթիվ են եղել, իսկ ներկայիս Ստեփանավան համայնքի

https://armenpress.am/hy/article/1257179
https://www.aravot.am/2026/10/09/1585575/

բնակավայրերի վերաբերյալ հրապարակումներ չեն եղել։ Դաշինքը խնդրել է միջոցներ

ձեռնարկել մարզպետին վարչական պատասխանատվության ենթարկելու համար

(Armlur, 17.10.2026)։

«Ազատություն»-ի հաղորդմամբ՝ Ստեփանավանի գործող համայնքապետը

(«Գործարար»-ի ցուցակի առաջատար) և «Քաղաքացիական պայմանագիր»

կուսակցության թեկնածուի նախընտրական քարոզչությունն իրականացնող Ազգային

ժողովի պատգամավորը տարբեր հրապարակումներում նույն փողոցի

ասֆալտապատումը ներկայացրել են որպես իրենց աշխատանքի արդյունք

(«Ազատություն», 05.10.2026)։

https://armlur.am/1598827/
https://www.azatutyun.am/a/33870792.html

05 ԿԱՊԵՐ ԵՎ ՇԱՀԵՐԻ ԲԱԽՄԱՆ ՀՆԱՐԱՎՈՐ ՌԻՍԿԵՐ

Առավել համակարգված կապեր են արձանագրվել երկու կուսակցությունների

ընտրական ցուցակներում. «Հանրապետություն» կուսակցության ցուցակը,

հիմնականում, կազմված է կուսակցության թեկնածուների ցուցակի առաջին

հորիզոնականում գտնվող անձի ընտանիքի անդամներից և նրանց բիզնեսում

աշխատող անձանցից: «Գործարար» կուսակցության ցուցակում ընդգրկված են նաև

«Քաղաքացիական պայմանագիր» կուսակցության 5 գործող անդամ և այդ

կուսակցության նախկին տարածքային ղեկավարը։ Վերլուծության մեջ ներառվել են

միայն փաստաթղթերով կամ հրապարակային աղբյուրներով հաստատվող կապերը:

Ազգանունների համընկնումը, ինքնին, բավարար հիմք չի համարվել անձանց միջև

կապ արձանագրելու համար։

Կապի տեսակ Թեկնածուներ և հանգամանքներ Հիմք

Ընտանեկան ցուցակ «Հանրապետություն» #1 և #2 (եղբայրներ,
ծննդյան նույն ամսաթիվ), #20 (առաջատարի
որդի), #15 (#2-ի հետ նույն հասցեում)

ԿԸՀ ցուցակ,
Panorama

Գործատու և աշխատող «Հանրապետություն» #6 (գանձապահ) և #12
(վաճառողուհի) աշխատում են «Օվսաննա»
սուպերմարկետում, որի տնօրենը #2-ն է։ Երկուսն
էլ նշել են տարեկան 37,500 դրամ եկամուտ

ԿԸՀ ցուցակ,
հայտարարագրեր

Մրցակից ուժի
անդամներ

«Գործարար» #2, #7, #10, #16, #27 թեկնածուները
ընտրական ցուցակում նշված են որպես
«Քաղաքացիական պայմանագիր»-ի անդամներ,
այդ թվում թիվ 2 հիմնական դպրոցի տնօրենը

ԿԸՀ ցուցակ

Կուսակցական
պատկանելության
անհամապատասխանություն

«Գործարար» #1 (գործող համայնքապետ)՝
ընտրական ցուցակում «անկուսակցական», ԿԿՀ-
ին ներկայացված 2021 և 2025 թթ.
հայտարարագրերում՝ «Քաղաքացիական
պայմանագիր»-ի անդամ, 2026-ի հունիսին՝ այդ
կուսակցության տեղական շտաբի ղեկավար։
«Գործարար» #5 (համայնքապետի տեղակալ)՝
ԿԿՀ 2025 հայտարարագրում «Քաղաքացիական
պայմանագիր»-ի անդամ, ընտրական ցուցակում՝
«Գործարար»-ի անդամ

Ազատություն,
ԿԿՀ

https://www.panorama.am/am/news/2026/09/26/
https://www.azatutyun.am/a/33870792.html
https://registry.cpcarmenia.am/declaration/?id=1_200734

Կապի տեսակ Թեկնածուներ և հանգամանքներ Հիմք

Համայնքային
պայմանագրեր

«Գործարար» #1-ի կնոջը պատկանող «Սոճենի»
ՍՊԸ-ն պայմանագրեր ունի Գյուլագարակ
(180.7 մլն դրամ, 2025) և Տաշիր համայնքների ու
Տարածքային զարգացման հիմնադրամի հետ,
«Ստեփշին»-ը (45% բաժնեմաս)՝ Ստեփանավան
համայնքի հետ. Hetq-ի տվյալներով՝ շահերի
բախման մասին հայտարարություն չի
ներկայացվել։ Լոռի Բերդ համայնքը 2023-ին
21.3 մլն դրամի պայմանագիր է կնքել
«Քաղաքացիական պայմանագիր»-ի #5
թեկնածուի (Լոռի Բերդի համայնքի ղեկավարի
առաջին տեղակալ) եղբոր «Լոռշին» ՍՊԸ-ի հետ՝
մեկ մասնակցով գնման ընթացակարգով

Hetq, 12.11.2025,
Hetq

Գործարար կապ «Գործարար» #4-ը 25 մլն դրամ վարձավճար է
ստացել «ՆՆ Հոլդինգ» ՍՊԸ-ից, որի
Ստեփանավանի մասնաճյուղում աշխատում է
նույն ցուցակի #20 թեկնածուն

Հայտարարագրեր

Ընդհանուր գույք «Գործարար» #21-ը և #22-ը հայտարարագրել են
նույն տունը

Հայտարարագրեր

Նույն հասցե «Ուժեղ Հայաստան» #22 և #43 ԿԸՀ ցուցակ

5.1 Ինչու է սա կարևոր միավորված համայնքի համար

Ընտրվող ավագանին ղեկավարելու է 2026 թվականի հունիսին միավորված

Ստեփանավան, Գյուլագարակ և Լոռի Բերդ համայնքները՝ ընդգրկելով 20

բնակավայր։ Թեկնածուների կամ նրանց ընտանիքի անդամներին պատկանող

ընկերությունների հետ պայմանագրային հարաբերություններ ունեցող համայնքները

միավորվելուց հետո կներառվեն մեկ համայնքի կազմում։ Հետևաբար, նոր ավագանու

մակարդակում առկա են շահերի բախման ուղղակի ռիսկեր, որոնք պահանջում են

առանձնահատուկ ուշադրություն։

https://hetq.am/hy/article/178065
https://hetq.am/hy/article/172435

06 ՍԽԱԼՆԵՐ ԵՎ ԱՆՀԱՄԱՊԱՏԱՍԽԱՆՈՒԹՅՈՒՆՆԵՐ ՊԱՐՈՒՆԱԿՈՂ
ՀԱՅՏԱՐԱՐԱԳՐԵՐ

Այս բաժնում ներկայացված են այն հայտարարագրերը, որոնցում արձանագրվել են

ակնհայտ սխալներ կամ բացթողումներ, անհամապատասխանություններ այլ

պաշտոնական աղբյուրների տվյալների հետ կամ եկամտի չափի համեմատությամբ

խիստ անհամաչափ գումարներ։ Յուրաքանչյուր դեպքի համար ներկայացված են

հիմնական թվային տվյալները և այն հանգամանքը, որով տվյալ հայտարարագիրն

առանձնանում է մյուսներից։

Եկամուտ՝ հայտարարագրված տարեկան եկամուտների հանրագումարը. միջոցներ՝ դրամական
միջոցները ներկայացման ամսվա 1-ի դրությամբ։ Գումարները՝ ըստ հայտարարագրված արժույթի։

6.1 Առանձին դեպքեր

«Քաղաքացիական պայմանագիր»

#1 Լոռի Բերդ համայնքի ղեկավար, ցուցակի առաջատար
Եկամուտ՝ 5.97 մլն դրամ Միջոցներ՝ 35 մլն դրամ + 60,000 ԱՄՆ դոլար

37 անշարժ գույք (այդ թվում 23 հողամաս՝ շուրջ 16 հա) և 12 տրանսպորտային միջոց,

այդ թվում Mercedes G500, G320 և E320։

Անհամապատասխանություն ԿԿՀ-ին ներկայացված հայտարարագրի հետ. 2021–

2025 թթ. ԿԿՀ հայտարարագրերում ամեն տարի նշված է 18–25  մլն  դրամ «այլ

եկամուտ»՝ «տարբեր գործարարներից և անհատներից»՝ առանց անունների։ Անշարժ

գույքի միավորների թիվը 44-ից (2021-ի վերջ) դարձել է 51 (2022-ի սկիզբ)՝ առանց

ձեռքբերման, ապա 36 (2024)՝ առանց օտարման։ ԿԿՀ-ում նշված 3.5 և 19.5 մլն դրամ

փոխառությունները ԿԸՀ-ին ներկայացված հայտարարագրում չկան։

Ձևական սխալ. Հայտարարագրում նշված է, որ այն 3 էջ է, փաստացի՝ 5։

#13 Լոռի Բերդ համայնքի ղեկավարի տեղակալ
Եկամուտ՝ 9.01 մլն դրամ Միջոցներ՝ 35.7 մլն դրամ + 5,000 եվրո

Անհամաչափություն. Միջոցները տարեկան եկամտի շուրջ 4 անգամն են։ ԿԿՀ

հայտարարագրերում կանխիկը 4.5  մլն  դրամից (2021) աճել է մինչև 30.5  մլն  դրամ

(2025)։ Ունի 12 անշարժ գույք և շուրջ 13.4 հա վարձակալված հող։

#16 Անհատ ձեռնարկատեր, անկուսակցական
Եկամուտ՝ 1.98 մլն դրամ Միջոցներ՝ 28.87 մլն դրամ + 37,800 ԱՄՆ դոլար + 28,600 եվրո

Անհամաչափություն. Միայն դրամով միջոցները տարեկան եկամտի շուրջ 14.6

անգամն են, դրանց գումարվում է շուրջ 66,000  դոլար և եվրո։ Ցուցակում ամենամեծ

անհամաչափությունն է։



20

#17 «Վեոլիա Ջուր» ՓԲԸ, Տաշիրի տեղամասի պետ
Եկամուտ՝ 1.72 մլն դրամ Միջոցներ՝ 10 մլն դրամ + 20,000 ԱՄՆ դոլար + 5,000 եվրո

Անհամաչափություն. Դրամով միջոցները աշխատավարձի շուրջ 5.8 անգամն են,

դրանց գումարվում է արտարժույթը։

#7 «Թեղուտ մայնինգ» ՓԲԸ, արտադրական տնօրեն (ըստ ընտրական

ցուցակի)
Եկամուտ՝ նշված չէ Միջոցներ՝ նշված չեն

Բացթողում. Հանքարդյունաբերական ընկերության արտադրական տնօրենի

հայտարարագրում եկամուտների և դրամական միջոցների բաժինները դատարկ են

(ստուգված բնօրինակով), սակայն հայտարարագրված են BMW X6M (2022) և 137 քմ

բնակարան Երևանում։

#41 «Հայանտառ» ՊՈԱԿ-ի Ստեփանավանի մասնաճյուղի ղեկավար
Եկամուտ՝ «Տվյալներ չկան» Միջոցներ՝ «Տվյալներ չկան»

Բացթողում և սխալ ձև. Պետական կառույցի մասնաճյուղի ղեկավարի

աշխատավարձը նշված չէ։ Հայտարարագիրը ներկայացված է կուսակցությունների

համար նախատեսված 209-Ն ձևով։

«Գործարար»

#1 Ստեփանավան համայնքի ղեկավար, ցուցակի առաջատար
Եկամուտ՝ 6.71 մլն դրամ Միջոցներ՝ 19.4 մլն դրամ

Անհամապատասխանություն ԿԿՀ-ին ներկայացված հայտարարագրի հետ.

Ընտրական ցուցակում նշված է որպես անկուսակցական, ԿԿՀ-ին ներկայացված 2021

և 2025 թթ. հայտարարագրերում՝ «Քաղաքացիական պայմանագիր»-ի անդամ։

Կնոջը պատկանող ընկերությունները պայմանագրեր ունեն միավորվող համայնքների

հետ (բաժին 05)։ ԿԿՀ 2024 հայտարարագրում կանխիկը 4.62-ից դարձել է 24 մլն դրամ,

որը բացատրված է ավտոմեքենայի և հողի վաճառքով։

#5 Ստեփանավան համայնքի ղեկավարի տեղակալ
Եկամուտ՝ 4.56 մլն դրամ Միջոցներ՝ 11.5 մլն դրամ + 8,200 ԱՄՆ դոլար + 450,000 ռուբլի

Անհամապատասխանություն ԿԿՀ-ին ներկայացված հայտարարագրի հետ. ԿԿՀ

2025 հայտարարագրում նշված է «Քաղաքացիական պայմանագիր»-ի անդամություն,

ընտրական ցուցակում՝ «Գործարար»-ի անդամ։ Դրամով միջոցները աշխատավարձի

2.5 անգամն են, դրանց գումարվում է արտարժույթը։

#34 Չի աշխատում, ծնված 2003-ին
Եկամուտ՝ չկա Միջոցներ՝ 11.47 մլն դրամ

Անհամաչափություն. Գործազուրկ երիտասարդ թեկնածուն եկամուտ չի

հայտարարագրել, սակայն ունի 11.47 մլն դրամ (ստուգված բնօրինակով)։

#14 Անհատ ձեռնարկատիրոջ մոտ աշխատող
Եկամուտ՝ 648,000 դրամ Միջոցներ՝ 12 մլն դրամ

Անհամաչափություն և սխալ. Միջոցները տարեկան աշխատավարձի 18.5 անգամն

են։ Գործատուի (անհատ ձեռնարկատեր) անունը հայտարարագրի տարբեր էջերում

տարբեր է գրված։

#25 Վաճառող, անհատ ձեռնարկատիրոջ մոտ
Եկամուտ՝ 1.33 մլն դրամ Միջոցներ՝ 14.55 մլն դրամ

Անհամաչափություն. Միջոցները տարեկան աշխատավարձի շուրջ 11 անգամն են։

Անշարժ և շարժական գույք չունի։

#27 Ստեփանավանի թիվ 2 հիմնական դպրոցի տնօրեն, «Քաղաքացիական

պայմանագիր»-ի անդամ
Եկամուտ՝ 237,000 դրամ Միջոցներ՝ նշված չեն

Ակնհայտ սխալ. Դպրոցի տնօրենի տարեկան աշխատավարձը նշված է 237,000 դրամ

(ստուգված բնօրինակով), որը մոտավորապես մեկ ամսվա աշխատավարձ է։

«Հանրապետություն»

#1 Ցուցակի առաջատար, ընտրական ցուցակում՝ «չի աշխատում»
Եկամուտ՝ չկա Միջոցներ՝ 12 մլն դրամ + 20,000 ԱՄՆ դոլար

Անհամաչափություն. Եկամուտ չի հայտարարագրել, սակայն հայտարարագրել է

12 մլն դրամ և 20,000 ԱՄՆ դոլար դրամական միջոցներ։

#2 «Օվսաննա» սուպերմարկետի տնօրեն, անհատ ձեռնարկատեր
Եկամուտ՝ գումարը նշված չէ Միջոցներ՝ 30 մլն դրամ + 30,000 ԱՄՆ դոլար

Բացթողում. Եկամտի տողում գրված է «շահույթ», գումարի փոխարեն՝ գծիկ։

Հայտարարագրված է Jeep (2020)։

Նրա սուպերմարկետի երկու աշխատակից, որոնք ընդգրկված են նույն ցուցակում (#6

և #12), նշել են տարեկան 37,500 դրամ եկամուտ։

«Ուժեղ Հայաստան»

#6 Ընտրական ցուցակում՝ «չի աշխատում»
Եկամուտ՝ 2.76 մլն դրամ Միջոցներ՝ 0.2 մլն դրամ

Անհամապատասխանություն. Ընտրական ցուցակում նշված է որպես չաշխատող,

սակայն հայտարարագրել է 2,160,234 դրամ աշխատավարձ «Մեր ձևով» կառույցից և

600,000  դրամ՝ «Ուժեղ Հայաստան» կուսակցությունից (ստուգված բնօրինակով)։

Հակակոռուպցիոն կոմիտեի պնդմամբ՝ «Մեր ձևով»-ի միջոցով աշխատավարձի

անվան տակ կատարված վճարումներն այլ համայնքներում օգտագործվել են

ընտրակաշառքի ենթադրյալ սխեմայում. «Ուժեղ Հայաստան»-ը մեղադրանքները

հերքում է (բաժին 08)։

#2 Ընտրական ցուցակում՝ «չի աշխատում»
Եկամուտ՝ 1 մլն դրամ + 12,000 եվրո Միջոցներ՝ 3 մլն դրամ + 20,000 եվրո + 110,000 ռուբլի +

400 ԱՄՆ դոլար

Անհամաչափություն. 12,000  եվրոն հայտարարագրված է որպես «ֆինանսական

օգնություն» երկու անհատից։ Չաշխատող թեկնածուն ունի 10 անշարժ գույք և Range

Rover Sport։

6.2 Օրինաչափություններ այլ հայտարարագրերում

Ամբողջովին դատարկ հայտարարագրեր (14)

«Ուժեղ Հայաստան» #23, #39, #40, #43, #49, #50. «Հանրապետություն» #3, #9, #13, #15,

#16. «Գործարար» #24 (անհատ ձեռնարկատեր), #33, #35։ Դատարկ հայտարարագիրը

օրինական է, եթե անձը իսկապես գույք ու եկամուտ չունի։

Անհավանական ցածր տարեկան եկամուտ

«Հանրապետություն» #18 (3,500  դրամ), #6 և #12 (37,500), #17 (100,000). «Ուժեղ

Հայաստան» #32 (20,000). «Քաղաքացիական պայմանագիր» #43 (77,000), #11

(325,000՝ ՀԷՑ ցանցի պետի տեղակալ), #37 (600,000՝ ՍՊԸ տնօրեն). «Գործարար» #18

(516,847՝ ուսուցչուհի), #29 (740,645՝ համայնքապետարանի աշխատակազմ)։

Զրոյական եկամուտ՝ գույքի կամ միջոցների առկայությամբ

«Հանրապետություն» #5 (Tesla, ԱՁ-ի տնօրեն), #20 (բնակարան և Kia, 2021), #14

(մենեջեր). «Գործարար» #19 (Mercedes ML), #10 (BMW և բնակարան), #16 (Infiniti

QX80, 2014, և ևս երեք տրանսպորտային միջոց), #13 («գործազուրկ», 6 մլն դրամ և 6

անշարժ գույք, այդ թվում հասարակական շինություն), #8 («գործազուրկ»,

600,000  դրամ եկամուտ, 1,142  քմ առևտրային շենք, 413  քմ տուն, շուրջ 3.2  հա հող,

33% բաժնեմաս «Անտառային Հրաշք» ԱԿ-ում). «Քաղաքացիական պայմանագիր» #32

(2 մլն դրամ)։

Միջոցները գերազանցում են եկամուտը (միջոցներ / եկամուտ,
մլն դրամ)

«Քաղաքացիական պայմանագիր» #22 (5.8 / 1.65), #46 (5 / 1.44), #11 (3.5 / 0.33), #48 (2

/ 0.6). «Գործարար» #28 (5.3 / 3.79), #9 (4.9 / 3.86, Tesla Model 3)։

«Օգնություն» և նվերներ անհատներից

«Ուժեղ Հայաստան» #26 (100,000  ռուբլի «ֆինանսական օգնություն»՝ միակ

եկամուտը), #44 (1  մլն  դրամ եղբորից). «Քաղաքացիական պայմանագիր» #38

(630,000  դրամ նվեր)։ «Ուժեղ Հայաստան» #7-ը հայտարարագրել է 8.44  մլն  դրամ

Գյուլագարակի համայնքապետարանից (ձեռագիր ընթերցմամբ՝ հողի օտարման

դիմաց)։

Խոշոր եկամուտ՝ առանց վճարողների անունների

«Քաղաքացիական պայմանագիր» #34 (40  մլն  դրամ գյուղատնտեսությունից՝

«տարբեր ֆիզիկական և իրավաբանական անձանցից»), #19 (4.43 մլն դրամ՝ «տարբեր

անձանցից»)։

Ձևական թերություններ

Սխալ հաշվետու ժամանակաշրջաններ («Ուժեղ Հայաստան» #48, «Քաղաքացիական

պայմանագիր» #15, #40, #42), անվավեր ծննդյան ամսաթվեր («Ուժեղ Հայաստան»

#44, #48, #50), «ԱՄԴ» արժույթ դրամով գումարների համար («Քաղաքացիական

պայմանագիր» #20), գույք՝ սխալ բաժնում («Քաղաքացիական պայմանագիր» #11,

#23՝ «Արդշինբանկ 13,000,000 9.25%» գրառումը «բաժնեմասեր» բաժնում,

«Գործարար» #7՝ 18  մլն  դրամ արժողությամբ բնակարան «թանկարժեք գույք»

բաժնում), չլրացված ներկայացման ամսաթիվ («Քաղաքացիական պայմանագիր»

#28), ոչ ստանդարտ ձևեր («Քաղաքացիական պայմանագիր» #3, #48),

զբաղվածության անհամապատասխանություն ընտրական ցուցակի և

հայտարարագրի միջև («Ուժեղ Հայաստան» #3, #18)։

07 ԿՈՒՍԱԿՑՈՒԹՅՈՒՆՆԵՐԻ ՀԱՅՏԱՐԱՐԱԳՐԵՐ

Կուսակցությունների հայտարարագրերն ընդգրկում են 2025 թ. սեպտեմբերի 1-ից

մինչև 2026 թ. սեպտեմբերի 1-ն ընկած ժամանակահատվածի գործունեությունը և

ներկայացվում են ԿԸՀ-ի 209-Ն որոշմամբ հաստատված ձևով։ Նախընտրական

հիմնադրամի հաշվետվությունն առանձին փաստաթուղթ է, որը կարգավորվում է

Ընտրական օրենսգրքի 26–29-րդ հոդվածներով։ Երկու խոշոր կուսակցությունների

հայտարարագրերում նշված նվիրատվությունների ընդհանուր ծավալները հասնում են

հարյուրավոր միլիոն դրամների, սակայն նվիրատուների վերաբերյալ տվյալներ նշված

չեն։ Միևնույն ժամանակ, 35 թեկնածու առաջադրած «Գործարար» կուսակցությունը

ներկայացրել է զրոյական հայտարարագիր։

Կուսակցություն Եկամուտներ Միջոցներ Գույք Նշումներ

«Քաղաքացիական
պայմանագիր»

շուրջ 1.96 մլրդ դրամ.
նվիրատվություններ՝
1.53 մլրդ, պետական
ֆինանսավորում՝
298 մլն,
անդամավճարներ՝
117 մլն, բնամթերային
նվիրատվություններ՝
14.5 մլն

69.8 մլն դրամ61
վարձակալված
կամ
օգտագործվող
տարածք,
100%
բաժնեմաս
«Սիվիկ Նյուզ»
ՍՊԸ-ում

Նվիրատուները
նշված չեն.
ստորագրված են
միայն 1-ին և 5-րդ
էջերը.
ներկայացված է
02.10.2026-ին

«Ուժեղ
Հայաստան»

1.45 մլրդ դրամ՝ մեկ
տողով
«նվիրատվություն»

63.2 մլն դրամ41
վարձակալված
տարածք, այդ
թվում
Ստեփանավանում
(160 քմ)

Կուսակցությունը
գրանցվել է
08.12.2025-ին. մեկ
տարածք նշված է
երկու անգամ.
ստորագրված են
միայն 1-ին և 5-րդ
էջերը.
ներկայացված է
05.10.2026-ին

«Հանրապետություն»63.2 մլն դրամ.
պետական
ֆինանսավորում
(«հատկացում ՀՀ ԱԺ»)՝
56.2 մլն,
վերադարձված գրավ՝
1.5 մլն,
նվիրատվություններ՝
5 մլն և 0.5 մլն երկու
անհատից

2.88 մլն դրամՉկա Կուսակցության
գտնվելու վայրը
լրացված չէ. ԿԸՀ
կայքում ֆայլը
տեղադրված է
«11.pdf» անվամբ.
ներկայացված է
05.10.2026-ին

«Գործարար» 0 0 0 Էլեկտրոնային ձև,
14.09.2026. բոլոր
բաժիններում՝
«Տվյալներ չկան»

7.1 «Գործարար». ինչով է ֆինանսավորվում քարոզարշավը

Կուսակցությունը, որն առաջադրել է 35 թեկնածու, և որի ցուցակը գլխավորում է

գործող համայնքապետը, ներկայացրել է զրոյական հայտարարագիր՝ չնշելով

եկամուտներ, դրամական միջոցներ կամ գույք։ Սա հարցեր է առաջացնում

քարոզարշավի ֆինանսավորման աղբյուրների վերաբերյալ։ Դրանց պարզաբանման

համար անհրաժեշտ է ուսումնասիրել կուսակցության նախընտրական հիմնադրամի

հաշվետվությունը։ Ըստ մամուլի հրապարակման՝ «Գործարար»-ը այլ համայնքներում՝

Գորիսում և Գավառում, դաշինք է կազմել «Քաղաքացիական պայմանագիր»

կուսակցության հետ (168.am)։

7.2 «Հանրապետություն». պետական ֆինանսավորում և
թեկնածուների եկամուտներ

Կուսակցությունը պետական ֆինանսավորում է ստանում 2021 թվականի

խորհրդարանական ընտրությունների արդյունքներով, իսկ 2026 թվականի հունիսին

ստացել է ձայների 1.09%-ը։ Միևնույն ժամանակ, Ստեփանավանի ցուցակի 20

թեկնածուների հայտարարագրած տարեկան եկամուտների հանրագումարը կազմում

է 408,500 դրամ։

7.3 «Ուժեղ Հայաստան». վճարումներ թեկնածուներին

Թեկնածու #6-ը հայտարարագրել է կուսակցությունից ստացած 600,000  դրամ

աշխատավարձ։ Կուսակցության տարեկան հայտարարագրի ձևը ծախսերի

մանրամասն բացահայտում չի նախատեսում, ուստի, այդ վճարումների աղբյուրն ու

ծավալը հնարավոր է ստուգել միայն նախընտրական հիմնադրամի հաշվետվության

միջոցով։ Առանձին ուշադրության են արժանի նաև թեկնածուների և «Մեր ձևով»

կառույցի միջև աշխատավարձային հարաբերությունները՝ համապետական

համատեքստում դրանց նշանակությունը գնահատելու համար (բաժին 08)։

https://168.am/2026/09/23/2486295.html

08 ՀԱՄԱՏԵՔՍՏ

8.1 Միավորված համայնքի առաջին ընտրությունները

2026 թվականի հունիսի 17-ին Ազգային ժողովն ընդունել է Ստեփանավան,

Գյուլագարակ և Լոռի Բերդ համայնքների միավորման մասին որոշումը՝ ընդգրկելով 20

բնակավայր (PAN.am)։ Ընտրությունները նշանակվել են Լոռու մարզպետի՝ 2026

թվականի օգոստոսի 4-ի N 590-Ա և N 591-Ա որոշումներով։ Երեք նախկին

համայնքների ղեկավար կազմերի ներկայացուցիչներն ընդգրկված են ընտրական

ցուցակներում․ Ստեփանավանի ներկայացուցիչները՝ «Գործարար»-ի, իսկ Լոռի Բերդի

և Գյուլագարակի ներկայացուցիչները՝ «Քաղաքացիական պայմանագիր»

կուսակցության ցուցակում։

8.2 Քաղաքական համատեքստը

2026-ի հունիսի 7-ի խորհրդարանական ընտրություններում «Քաղաքացիական

պայմանագիր»-ը ստացել է ձայների 49.75%-ը (64 մանդատ), «Ուժեղ Հայաստան»-ը՝

23.27% (29), «Հայաստան» դաշինքը՝ 9.92% (12) (JAMnews)։ Ստեփանավանը

աշնանային ՏԻՄ ընտրություններում «Ուժեղ Հայաստան»-ի միակ մրցավայրն է և

համապետական ընտրություններից հետո «Քաղաքացիական պայմանագիր»-ի հետ

նրա առաջին անմիջական մրցակցությունը (Hetq, 10.10.2026)։ Ստեփանավանի

գործող համայնքապետը հունիսին ղեկավարել է «Քաղաքացիական պայմանագիր»-ի

տեղական նախընտրական շտաբը, իսկ այժմ գլխավորում է «Գործարար»-ի ցուցակը

(Ազատություն, 05.10.2026)։ Այս քաղաքական համատեքստում վարչական և

ֆինանսական ռեսուրսների օգտագործման հնարավոր ռիսկերի ուսումնասիրությունը

կարևոր է ընտրական գործընթացի թափանցիկությունն ու հավասար մրցակցային

պայմանները գնահատելու համար։

8.3 «Մեր ձևով» գործը

Հակակոռուպցիոն կոմիտեի պնդմամբ՝ «Մեր ձևով» կառույցը ձևականորեն

աշխատանքի է ընդունել շուրջ 1,400 մարդու, ֆինանսավորվել է «Տաշիր»

բարեգործական հիմնադրամից և դրա հետ առնչվող ընկերություններից, իսկ

աշխատավարձերի անվան տակ կատարված վճարումներն Արմավիրում և այլ

համայնքներում օգտագործվել են ընտրակաշառքի ենթադրյալ սխեմայում (Hetq,

JAMnews)։ «Ուժեղ Հայաստան»-ը հերքել է մեղադրանքները։ Ստեփանավանի

ընտրական ցուցակի #6 թեկնածուի հայտարարագրում «Մեր ձևով»-ից ստացած

աշխատավարձի նշումը ինքնին որևէ իրավախախտում չի ապացուցում։

Այդուհանդերձ, հաշվի առնելով կառույցի գործունեության վերաբերյալ իրավապահ

մարմնի պնդումները, վճարման բնույթը, հիմքերը և հնարավոր կապը նախընտրական

ֆինանսավորման հետ լրացուցիչ ուսումնասիրության ենթակա հանգամանքներ են։

https://www.pan.am/en/334310
https://jam-news.net/final-election-results-in-armenia-pashinyans-party-wins-majority/
https://hetq.am/hy/article/184610
https://www.azatutyun.am/a/33870792.html
https://hetq.am/en/article/182984
https://jam-news.net/vote-buying-in-armenia-strong-armenia-party-disguised-bribes-as-salaries-and-charity/

8.4 Օրենսդրական բացերը և վերահսկողության խնդիրները

Թեկնածուների գույքի և եկամուտների հայտարարագրման ներկայիս կարգավորումը

ձևավորվել է Մարդու իրավունքների եվրոպական դատարանի՝ «Սարուխանյանն

ընդդեմ Հայաստանի» գործով վճռից հետո։ Վճռից հետո՝ 2011 թվականին, փոփոխվել

է Ընտրական օրենսգիրքը․ գույքի և եկամուտների հայտարարագրի ներկայացումն

այլևս թեկնածուի գրանցման նախապայման չէ, և դրա նպատակը թափանցիկության

ապահովումն է։ Այս փոփոխությունը սահմանափակել է հայտարարագրի

թերությունների համար թեկնածուին ընտրապայքարից հեռացնելու

հնարավորությունը։ Միաժամանակ, հայտարարագրված տվյալների

արժանահավատության ստուգման և հայտնաբերված խախտումներին համաչափ

արձագանքելու գործուն մեխանիզմների առկայությունը կարևոր է հանրային

վերահսկողության համար (Եվրոպայի խորհուրդ)։

Թափանցիկության առանձին խնդիր է ֆինանսական տվյալների հրապարակման

ձևաչափը։ «Ականատես» դիտորդական առաքելության՝ 2025 թվականի

Վաղարշապատի ավագանու ընտրությունների դիտարկման ամփոփիչ զեկույցում

նշվում է, որ Կենտրոնական ընտրական հանձնաժողովը կուսակցությունների գույքի և

եկամուտների հայտարարագրերը շարունակում էր հրապարակել սկանավորված PDF

ֆայլերով, այլ ոչ թե մեքենայաընթեռնելի՝ բաց տվյալների ձևաչափով։ Զեկույցում

արձանագրվել են նաև կուսակցությունների բանկային հաշիվների շարժի և

նախընտրական հիմնադրամների մուտքերի ու ծախսերի վերաբերյալ պաշտոնական

տվյալների անհամապատասխանություններ։ Դիտորդներն առաջարկել են ապահովել

տարեկան հաշվետվությունների, հայտարարագրերի և նախընտրական

հիմնադրամների ֆինանսական տվյալների համադրումը, լիարժեք ստուգումն ու

վերլուծությունը։ Նման բացերը դժվարացնում են տվյալների ավտոմատացված

համեմատությունը, լրագրողական հետաքննությունը և հանրային վերահսկողությունը։

(«Ականատես» դիտորդական առաքելության զեկույց, էջեր 14–15, 28–29)։

Վարչական ռեսուրսների օգտագործման վերահսկողության խնդիրները բազմիցս

արձանագրվել են նաև միջազգային դիտորդների կողմից։ ԵԱՀԿ Ժողովրդավարական

հաստատությունների և մարդու իրավունքների գրասենյակի՝ 2021 թվականի հունիսի

20-ի խորհրդարանական ընտրությունների վերջնական զեկույցում նշվել է, որ

վարչական ռեսուրսի չարաշահման մասին պնդումները քարոզարշավի ընթացքում

շարունակվել են, սակայն, բավարար չափով կամ միատեսակ չեն քննվել և պատշաճ

արձագանքի չեն արժանացել։ Դիտորդները նաև արձանագրել են մասնավոր և

հանրային հատվածի աշխատողների վրա գործատուների կողմից ճնշման դեպքեր՝

նրանց քարոզչական միջոցառումներին մասնակցելու համար։ Զեկույցում

առաջարկվել է հստակեցնել վարչական ռեսուրսի չարաշահման դեմ

կարգավորումները, պատշաճ քննության ենթարկել հավաստի հաղորդումները և

նախատեսել համարժեք, համաչափ ու կանխարգելիչ պատժամիջոցներ (ԵԱՀԿ/

ԺՀՄԻԳ, 2021 թվականի վերջնական զեկույց)։

https://www.coe.int/en/web/impact-convention-human-rights/-/an-election-candidate-s-unfair-disqualification-leads-to-new-rules-on-property-declarations
https://transparency.am/en/publication/pdf/414/12269
https://www.osce.org/files/f/documents/5/4/502386.pdf
https://www.osce.org/files/f/documents/5/4/502386.pdf

2026 թվականի խորհրդարանական ընտրությունների միջանկյալ զեկույցում ԵԱՀԿ/

ԺՀՄԻԳ-ը կրկին արձանագրել է վարչական ռեսուրսների օգտագործման և

ընտրություններից կարճ ժամանակ առաջ հայտարարված բյուջետային

արտոնությունների վերաբերյալ որոշ զրուցակիցների մտահոգությունները։ Զեկույցում

բարձրացվել են նաև նախընտրական ֆինանսավորման թափանցիկության,

քարոզարշավի ֆինանսական հաշիվների բացումից առաջ կատարված ծախսերի,

երրորդ անձանց քարոզչության և ենթադրյալ խախտումների քննության

հետևողականության հարցերը։ Թեև նախորդ առաջարկություններից մի քանիսն

իրականացվել են օրենսդրական փոփոխությունների միջոցով, դիտորդների

գնահատմամբ, մի շարք խնդիրներ դեռևս լուծված չեն (ԵԱՀԿ/ԺՀՄԻԳ, 2026 թվականի

միջանկյալ զեկույց, 22.05.2026)։

Այս դիտարկումները ցույց են տալիս, որ ընտրական թափանցիկությունը չի կարող

սահմանափակվել հայտարարագրերի հրապարակմամբ։ Անհրաժեշտ են

մեքենայաընթեռնելի տվյալների հրապարակում, կուսակցությունների տարեկան

հաշվետվությունների և նախընտրական հիմնադրամների ֆինանսական տվյալների

համադրման ու ստուգման գործուն մեխանիզմներ, վարչական ռեսուրսի չարաշահման

մասին հաղորդումների հետևողական քննություն և խախտման բնույթին համաչափ

պատասխանատվություն։ Այս միջոցների համակցությունը հնարավորություն կտա

հայտարարագրերը դարձնել ոչ միայն տեղեկատվության հրապարակման, այլև

ընտրական գործընթացի նկատմամբ արդյունավետ հանրային վերահսկողության

գործիք։

https://odihr.osce.org/sites/default/files/documents/official_documents/2026/05/ARM%20Parliamentary%202026_EOM_interim%20report_22.05.2026.pdf
https://odihr.osce.org/sites/default/files/documents/official_documents/2026/05/ARM%20Parliamentary%202026_EOM_interim%20report_22.05.2026.pdf

09 ԵԶՐԱԿԱՑՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ

Ստեփանավանի թեկնածուների հայտարարագրերը ընտրողին տալիս են նրանց

ֆինանսական վիճակի միայն մասնակի պատկեր, իսկ տվյալների անկախ ստուգման

բացակայության կամ սահմանափակության պայմաններում դրանց

արժանահավատությունը միշտ չէ, որ հնարավոր է գնահատել։ Ուսումնասիրությունն

առանձնացնում է երեք հիմնական խնդիր՝ հանրային հատվածի ներկայացուցիչների

զգալի ներգրավվածություն մրցակցող ընտրական ցուցակներում, եկամուտների

համեմատությամբ անհամաչափ միջոցներ և զրոյական կամ այլ տվյալների հետ

անհամապատասխան հայտարարագրեր, ինչպես նաև ֆինանսական

թափանցիկության ու վերահսկողության այնպիսի թերություններ, որոնք

սահմանափակում են ընտրողի՝ տեղեկացված որոշում կայացնելու

հնարավորությունը։

9.1 Օրենսդրին

Քննարկել թեկնածուների հայտարարագրերի ռիսկահեն ստուգման մեխանիզմի

ներդրումը՝ առաջնահերթ ուշադրություն դարձնելով գործող պաշտոնատար

անձանց հայտարարագրերի և Կոռուպցիայի կանխարգելման հանձնաժողովի

տնօրինության տակ գտնվող տվյալների համադրմանը,

Վերանայել հայտարարագրերում եկամտի աղբյուրների նշման պահանջները՝

ապահովելով եկամուտ տրամադրող անձանց կամ կազմակերպությունների

նույնականացման բավարար հնարավորություն, կանխիկ և բանկային միջոցների

հստակ տարանջատում, ինչպես նաև հայտարարագրերում սխալ կամ

անհամապատասխան տվյալներ ներկայացնելու համար համաչափ

պատասխանատվություն՝ հաշվի առնելով խախտման բնույթն ու ծանրությունը և

չսահմանափակելով թեկնածուի գրանցման իրավունքը անհամաչափ միջոցներով,

Հստակեցնել հայտարարագրերի տվյալների ճշտության ստուգման,

անհամապատասխանությունների վերացման և խախտումների համար

պատասխանատվության ենթարկելու ընթացակարգերը՝ ապահովելով դրանք

գործող իրավակարգավորումներին համապատասխան,

Հստակեցնել ավագանու անդամության և հանրային հիմնարկների ղեկավար

պաշտոնների անհամատեղելիության վերաբերյալ գործող կարգավորումների

կիրառումը՝ հաշվի առնելով կազմակերպության իրավական կարգավիճակն ու

զբաղեցվող պաշտոնի բնույթը։

9.2 Կուսակցություններին և թեկնածուներին

Հրապարակային պարզաբանումներ ներկայացնել սույն զեկույցում արձանագրված

անհամապատասխանությունների վերաբերյալ՝ նշելով դրանց պատճառները և,

անհրաժեշտության դեպքում, ձեռնարկված ուղղիչ քայլերը,

Հանրային հիմնարկների ղեկավարների և աշխատակիցների թեկնածությունն

ընդգրկող ընտրական ցուցակների դեպքում ապահովել, որ քարոզչական

գործունեությունը չիրականացվի աշխատանքային պարտականությունների

կատարման հաշվին և չօգտագործվեն վարչական կամ ծառայողական ռեսուրսներ,

Համայնքի ղեկավարներին՝ օրենքով նախատեսված դեպքերում պատշաճ կերպով

բացահայտել շահերի բախման իրավիճակները, այդ թվում՝ իրենց կամ իրենց հետ

փոխկապակցված անձանց հետ առնչություն ունեցող ընկերությունների հետ

համայնքի կնքած պայմանագրերի համատեքստում՝ պահպանելով հրապարակման

ենթակա տեղեկությունների վերաբերյալ օրենսդրական պահանջները։

9.3 Կոռուպցիայի կանխարգելման հանձնաժողովին

Իր լիազորությունների շրջանակում ուսումնասիրել պաշտոնատար անձանց

տարեկան հայտարարագրերում գույքի կազմի կամ քանակի էական, չբացատրված

փոփոխությունները, ինչպես նաև «այլ եկամուտներ» բաժնում նշված այն

եկամուտները, որոնց աղբյուրի կամ բնույթի վերաբերյալ տվյալները բավարար

հստակ չեն՝ անհրաժեշտության դեպքում ձեռնարկելով օրենքով նախատեսված

միջոցներ։

